
I. Til iðnaðarráðherra um framkvæmdir RARIK á Melrakkasléttu,

Frá Níelsi Á. Lund.

Hvenær er áformað að ljúka lagningu rafmagnslínu, svonefndrar Blikalóns-
linu, á Melrakkasléttu ?

II. Til fjármálaráðherra um úrvinnslu skattaframtala vegna ákvörðunar um húmark.

Frá Sighvati Björgvinssyni.

1. Hvernig var háttað úrvinnslu úr skattaframtölum bænda vegna ákvörðunar
um framleiðslukvóta ?

2. Voru einhverjar breytingar gerðar í því sambandi á upplýsingum, fram-
setningu, úrvinnsluatriðum. álagningarstofnum eða niðurstöðum framtalanna,
og þá hverjar?

3. Voru skattayfirvöld höfð með í ráðum um úrvinnslu framtalanna, ef ekki,
þá hvers vegna?

4. Hefur skattayfirvöldum verið gert viðvart um niðurstöður úrvinnslunnar og
þær breytingar eða lagfæringar sem kunna að hafa verið gerðar á atriðum
í skattaframtölum í því sambandi?

5. Hafi það verið gert, liggur þá fyrir mat ríkisskattstjóra á því, hvort um-
ræddar breytingar - ef gerðar hafa verið - kunni að geta haft áhrif á
álagningu opinberra gjalda á viðkomandi framteljendur?

III. Til fjármálaráðherra um álagningu opinberra gjalda.

Frá Sighvati Björgvinssyni.

1. Hversu margir framteljendur voru til tekjuskatts úr bændastétt árin 1975-
1980?

2. Hversu margir voru gjaldendur tekjuskatts úr bændastétt þau hin sömu ár?
3. Hvaða fjárhæð nam sá álagði tekjuskattur á hverju þeirra ára?
4. Hver var meðaltekjuskattsgreiðsla bænda á hverju þessara ára um sig, og

til samanburðar, hver var þá meðaltekjuskattsgreiðsla sjómanna, verkamanna
og iðnaðarmanna sömu ár?

5. Hver var fjárfestingin í landbúnaði á hverju þessara ára 1975-1980?

IV. Til landbúnaðarráðherra um útflutningsuppbætur á landbúnaðarafurðir.

Frá Þorbjörgu Arnórsdóttur.

Hyggst ríkisstjórnin gera einhverjar ráðstafanir til að mæta þeim vanda er
við blasir hjá bændastéttinni í landinu, þar sem augljóst er að lögbundnar út-
flutningsuppbætur nægja ekki til að bændur fái greitt fullt grundvallarverð
fyrir afurðir sinar á verðlagsárinu 1979-1980?


